Տեղեկանք-ամփոփաթերթ

«Բազմազավակ ընտանիքների  մասին», «Բնակչության բժշկական օգնության և սպասարկման մասին» Հայաստանի Հանրապետության օրենքում լրացում կատարելու մասին», «Կրթության մասին» Հայաստանի Հանրապետության օրենքում լրացումներ կատարելու մասին»,  «Նախադպրոցական կրթության մասին» Հայաստանի Հանրապետության օրենքում լրացում կատարելու մասին», «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին», «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի վերաբերյալ առարկությունների և առաջարկությունների մասին
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ էներգետիկ ենթակառուցվածքների և բնական պաշարների նախարար
07.09.2017

N 03/13.2/5117-17
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ մշակույթի նախարար

08.09.2017

N 01/5.1/5315-17
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ սփյուռքի նախարար

08.09.2017

N 01/16.1/2024-17
	Նախագծի 5-րդ հոդվածի 4-րդ մասի համաձայն օտարերկրյա քաղաքացուն «բազմազավակ ընտանիք» կարգավիճակ տրվում է, երբ նա առնվազն երեք տարի անընդմեջ հաշվառված է և փաստացի բնակվում է Հայաստանի Հանրապետությունում բնակության վայրի հասցեով: Այդ  սահմանափակումը վերաբերում է նաև ազգությամբ հայ օտարերկրյա քաղաքացիներին: 

Բազմաթիվ սփյուռքահայեր, այդ թվում նաև սիրիահայեր, տարբեր իրավիճակներից ելնելով տեղափոխվել են Հայաստանի Հանրապետություն՝ մշտական բնակության նպատակով: Հայաստանի Հանրապետության կառավարությունը ի սկզբանե որդեգրել է համակողմանի աջակցության քաղաքականություն և ներդրել նրանց ինտեգրման ծրագրեր: Մշտական բնակության ժամանած սփյուռքահայերը ակնկալում են հավասարապես օգտվել Հայաստանի Հանրապետության քաղաքացու իրավունքներից, այդ թվում նաև  «բազմազավակ ընտանիք» կարգավիճակից: Նախագծի 5-րդ հոդվածի 4-րդ մասի վերը նշված սահմանափակումը կխոչընդոտի նրանց լիարժեք ինտեգրմանը և նշված իրավունքից հավասարապես օգտվելու հնարավորությունից:
 Ելնելով վերոգրյալից առաջարկում եմ նախագծում սահմանել առանձին դրույթ, ըստ որի նախագծի 5-րդ հոդվածի 4-րդ մասի պահանջները չեն կիրառվի մշտական բնակության նպատակով Հայաստանի Հանրապետություն ժամանած ազգությամբ հայ օտարերկրյա քաղաքացիների նկատմամբ:
	Չի ընդունվել:
	Կարևորելով սփյուռքահայերի, այդ թվում՝ սիրիահայերի ինտեգրման գործընթացը, միաժամանակ հարկ է նշել, որ <<Քաղաքացիության մասին>> ՀՀ օրենքի 13-րդ հոդված 3-րդ մասի դրույթների համաձայն քաղաքացիություն չունեցող ազգությամբ հայ անձի համար գործում է քաղաքացիություն ստանալու պարզեցված ընթացակարգ՝ օրենքով սահմանված կարգով վերջին երեք տարին Հայաստանի Հանրապետությունում մշտապես բնակվելու պահանջը չի գործում: Այնպես որ սփյուռքահայը կարող է ստանալ նաև ՀՀ քաղաքացիություն և պայմաններին բավարարելու դեպքում անհամեմատ ավելի շուտ օգտվել «բազմազավակ ընտանիք» կարգավիճակից:  

	ՀՀ սպորտի և երիտասարդության հարցերի նախարար

12.09.2017

N 1/07/1128-17
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ տրանսպորտի, կապի և տեղեկատվական տեխնոլոգիաների նախարար
12.09.2017

N 01/16.1/16828-17
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ գյուղատնտեսության նախարար

13.09.2017

N ԻԱ/ԳԱ-1/8300-17
	1.Նախագծի 2-րդ հոդվածի 1-ին մասի 1-3-րդ կետերում հիմնավորել բազմազավակությունը` «չորս և ավելի երեխա» չափանիշով սահմանելը,

2. Նախագծի 5-րդ հոդվածի` 

1) 1-ին մասում «ծնողներից մեկը» բառերից հետո լրացնել «կամ բազմազավակ ծնողին հավասարեցված անձը» բառերը` հաշվի առնելով Նախագծի 2-րդ հոդվածի 1-ին մասի 5-րդ կետը,

2) 1-ին մասում հստակ սահմանել համապատասխան ժամկետ «բազմազավակ ընտանիք» կարգավիճակ ստանալու համար տարածքային մարմնին դիմելու համար` հաշվի առնելով Նախագծի 6-րդ հոդվածի 1-ին մասի 2-րդ կետը,

3) 4-րդ մասում քննարկման առարկա դարձնել «Օտարերկրյա քաղաքացի» բառերից հետո «և քաղաքացիություն չունեցող անձ» բառերը լրացնելու հարցը,

4) 4-րդ մասից հանել «բնակության վայրի հասցեով» բառակապակցությունը` հաշվի առնելով «Օտարերկրացիների մասին» ՀՀ օրենքի 3-րդ գլխի կանոնները, 

3. Նախագծի 6-րդ հոդվածի 1-ին մասի`

1) 1-ին կետում հստակեցնել որ օրենքի մասին է խոսքը` հաշվի առնելով «Իրավական ակտերի մասին» ՀՀ օրենքի 43-րդ հոդվածի 7-րդ մասը,

2) 3-րդ կետում «ծնողի» բառից հետո լրացնել «կամ բազմազավակ ծնողին հավասարեցված անձի» բառերը,

3) 3-րդ կետում հստակեցնել «ոչ հավաստի տվյալներ» բառակապակցությունը, 

4) 3-րդ կետում համապատասխան ընթացակարգ սահմանել ներկայացված փաստաթղթերում ձևական սխալների շտկման, փաստաթղթերի ցանկն ամբողջական չլինելու դեպքում դրա համալրման և կրկին դիմելու համար,

4. Նախագծի 10-րդ հոդվածի 1-ին մասի`

1) 1-ին կետում հստակեցնել որ օրենքի մասին է խոսքը` հաշվի առնելով «Իրավական ակտերի մասին» ՀՀ օրենքի 43-րդ հոդվածի 7-րդ մասը,

2) 3-րդ կետում հստակեցնել «ոչ հավաստի տվյալներ» բառակապակցությունը,

3) 3-րդ կետում համապատասխան ընթացակարգ սահմանել ներկայացված փաստաթղթերում ձևական սխալների շտկման, փաստաթղթերի ցանկն ամբողջական չլինելու դեպքում դրա համալրման և կրկին դիմելու համար,

5. Նախագծի 11-րդ հոդվածի 1-ին մասի 5-րդ կետում, 16-րդ հոդվածի վերնագրում, 1-ին և 2-րդ մասերում «ձեռքբերման» բառից հետո լրացնել «, գյուղատնտեսությունում արդիական տեխնոլոգիաների ներդրման» բառերով,

6. Նախագծի 15-րդ հոդվածի 1-ին մասում հստակեցնել «մեկանգամյա» բառի օգտագործումը` հաշվի առնելով նույն մասում բերված գույքի թվարկումը,

7. Նախագծի 17-րդ հոդվածի`

1) 1-ին մասը համապատասխանեցնել «Կրթության մասին» ՀՀ օրենքի 13-րդ հոդվածի 1-ին մասին,

2) 1-ին և 2-րդ մասերը խմբագրել` հիմք ընդունելով «Նախադպրոցական կրթության մասին» ՀՀ օրենքի 13-րդ հոդվածի 1-ին մասը:
	Ընդունվել է: 
Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Չի ընդունվել:

Ընդունվել է:

Ընդունվել է:

Չի ընդունվել:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Բազմազավակությունը 4 և ավելի երեխա սահմանելու համար հիմք են հանդիսացել մասնագիտական գնահատումները, հատկապես հանրապետության բնակչության վերարտադրության ոչ բավարար տեմպերը, ըստ որի 1 կնոջ հաշվով ծնելիության գումարային գործակիցը կազմում է 1.6 երեխա, որը չի ապահովում անգամ պարզ վերարտադարությունը, որի համար անհրաժեշտ է 2.1 երեխա: Այսինքն պարզ վերարտադրության ապահովման համար անհրաժեշտ է ավելի քան 2 երեխա, որի խրախուսման նպատակով ներկայումս գործում է ծնունդների նյութական խրախուսման տարբերակված համակարգ: Սակայն, միայն պարզ վերարտադրության հաղթահարմամբ (մեկ ընտանիքում 2-3 երեխայով) հնարավոր չէ հասնել ծնելիության մակարդակի բարձրացման, քանզի առաջիկա տարիներին ամուսնական տարիք կմտնի 2000-ական թթ. սկզբին ծնված ոչ բազմաքանակ սերունդը, որի վերարտադրողական ներուժը անհրաժեշտ է առավելագույն օգտագործել, այսինքն կայունության հաստատման և պահպանման համար հարկավոր է կտրուկ ավելացնել 4 և ավելի երեխա ունեցող ընտանիքների թվաքանակը՝ վերջիններիս տալով որոշակի երաշխիքներ: 

Բացի այդ, բազմազավակությունը 4 և ավելի երեխա սահմանելու համար հիմք է հանդիսացել սոցիալ-տնտեսական և արժեհամակարգային առումներով մեզ համեմատաբար մոտ գտնվող երկրների փորձը:
Նախագծի 5-րդ հոդվածի 1-ին մասը խմբագրվել է: 

Բազմազավակության իրավունքի իրացման տեսանկյունից կարգավիճակի ստացման համար դիմելու ժամկետի սահմանումը համարում ենք ոչ նպատակահարմար: Այդ պատճառով, Նախագծի 6-րդ հոդվածի 1-ին մասի 2-րդ կետը հանվել է:

Նախագծի 5-րդ հոդվածի 4-րդ մասը խմբագրվել է:

Նախագծի 5-րդ հոդվածի 4-րդ մասից հանվել են «բնակության վայրի հասցեով» բառերը: 
Նախագծի 6-րդ հոդվածի 1-ին մասի 1-ին կետում ավելացվել է «սույն» բառը:

Նախագծի 6-րդ հոդվածի 1-ին մասի 3-րդ կետը (ներկա՝ 2-րդ կետ) լրացվել է «կամ ծնողին հավասարեցված անձի» բառերով:
Ոչ հավաստի տվյալներ են համարվում Կարգավիճակի ստացման համար սահմանված չափանիշներին չհամապատասխանող տվյալները:

Նախագծի 6-րդ հոդվածում ավելացվել է 2-րդ մաս, որում սահմանվել են ծնողի կամ ծնողին հավասարեցված անձի կողմից ներկայացված փաստաթղթերում առկա ձևական սխալների և (կամ) փաստաթղթերի ցանկն ամբողջական չլինելու դեպքում Կարգավիճակը տրամադրելու առանձնահատկությունները:

Նախագծի 10-րդ հոդվածի 1-ին մասի 1-ին կետում ավելացվել է «սույն» բառը:

Ոչ հավաստի տվյալներ են համարվում սույն նախագծով առաջարկված և աջակցության ստացման համար սահմանված չափանիշներին չհամապատասխանող տվյալները:

Նախագծի 10-րդ հոդվածում ավելացվել է 2-րդ մաս, որում սահմանվել են ծնողի կամ ծնողին հավասարեցված անձի կողմից ներկայացված փաստաթղթերում առկա ձևական սխալների և (կամ) փաստաթղթերի ցանկն ամբողջական չլինելու դեպքում աջակցությունը տրամադրելու առանձնահատկությունները:

Նախագծի 11-րդ հոդվածի 1-ին մասի 5-րդ կետը, 16-րդ հոդվածի վերնագիրը և 1-ին և 2-րդ (ներկա 2-րդ և 3-րդ) մասերը խմբագրվել են:

Նախագծի 15-րդ հոդվածի 1-ին մասից «մեկանգամյա» բառը հանվել է: 
Նախագծի 17-րդ հոդվածի 1-ին մասում «միջին» բառից հետո լրացվել է «մասնագիտական» բառը, իսկ «կրթական» բառը փոխարինվել է «ուսումնական» բառով:

Նախագծի 17-րդ հոդվածի 1-ին և 2-րդ մասերում «կրթական» բառը փոխարինվել է «ուսումնական» բառով:

	ՀՀ տարածքային կառավարման և զարգացման նախարար

	1. Առաջարկում ենք վերանայել «Բազմազավակ ընտանիքների մասին» ՀՀ օրենքի Նախագծի վերնագիրը, քանի որ <<Իրավական ակտերի մասին>> ՀՀ օրենքի 40-րդ հոդվածի 1-ին մասով սահմանվում է, որ <<Իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին>>: Նախագծի 1-ին հոդվածում նշված է, որ կարգավորվում է  բազմազավակ ընտանիքների աջակցության տրամադրման հետ կապված հարաբերությունները և  բացի   բազմազավակ ընտանիք հասկացության և կարգավիճակի սահմանումից, սահմանվում է նաև ՀՀ բազմազավակ ընտանիքներին տրամադրվող աջակցման նպատակը, սկզբունքները, տեսակներն ու ֆինանսավորման աղբյուրները:  

2. Կարգավիճակ ստանալու համար, Նախագծի 5-րդ հոդվածի համաձայն, <<ծնողը>> դիմում է տարածքային մարմին և կարգավիճակը ստանում է  դիմումի օրվա ամսվան հաջորդող ամսի 1-ից:

Կարծում ենք՝ ժամանակն է, որ պետական կառույցների էլեկտրոնային շտեմարանների ու տեղեկատվական բազաների համակենտրոնացման արդյունքում ստեղծել միասնական այնպիսի տեղեկատվական համակարգ, որը հնարավորություն կստեղծի բազմազավակ համարվող ընտանիքի <<ծնողին>> ժամանակին տեղեկացնել իր ընտանիքի հնարավոր կարգավիճակի համար տարածքային մարմին ներկայանալ և (կամ) ներկայացնել անհրաժեշտ այլ փաստաթղթեր: Հնարավոր է օրենսդրությանը անտեղյակ <<ծնողի>> պատճառով տուժվի բազմազավակ ընտանիքը՝ ժամանակին չօգտվելով իրեն ընձեռնած հնարավորությունից:

Այս առումով՝ Նախագծի 7-րդ հոդվածի 2-րդ մասը ենթակա է վերանայման, քանի որ դրանով սահմանվում է  կարգավիճակի դադարեցումը՝  հիմքերի հայտնաբերման օրվան հաջորդող ամսվա 1-ից, սակայն չի սահմանում <<ծնողի>> կողմից ներկայանալու, կամ փաստաթուղթ ներկայացնելու վերաբերյալ որևէ պահանջ:

3. Նախագծի հիմնավորման <<4. Կարգավորման նպատակը>> բաժնում նշված է, որ Նախագծի նպատակներից է՝ բավարարել բազմազավակ ընտանիքների հիմնական պահանջմունքները, նպաստել բազմազավակ ընտանիքների ինքնապահովմանը, կանխարգելել նրանց սոցիալական մեկուսացումը և բարելավել ժողովրդագրական իրավիճակը: 
Այս առումով հարկ է նշել, որ <<բազմազավակ ընտանիք>> հասկացությունից դուրս են մնացել ընտանիքի մյուս անդամները՝ տատը, պապը, մեծ տատն ու մեծ պապը, կամ ընտանիքի մյուս անդամները, ովքեր հնարավոր է ծնողներից էլ առավել՝ իրենց ներդրումն ունեն երեխաների խնամքի, դաստիարակության, ֆինանսական աջակցման  և այլնի ուղղությամբ: Անգամ ընտանիքի, հատկապես գյուղական ընտանիքի մեծահասակների գաղափարախոսությունն է նպաստում բազմազավակությանը, մեծերի վարքագիծն է օրինակ ծառայում ընտանիքում համերաշխության, միասնակության ամրապնդմանը, որը կարծես լրացնում է Նախագծի <<6. Ակնկալվող արդյունքը>> բաժնում նշված՝ բազմազավակ ընտանիքը որպես  պետության և հասարակության հենասյուն, բազմազավակ ընտանիքի դերի բարձրացումն ու ամրապնդումը կարևորելու գաղափարը: ՈՒստի առաջարկում ենք քննարկել ընտանիքի մյուս անդամների կարգավիճակը ևս, հաշվի առնելով, որ պետության կողմից անհրաժեշտ է բազմաշունչ և բազմազավակ ընտանիքների կարևորումը և խրախուսումը՝ հնարավորինս մեծահասակներին ծերանոցներից հեռու պահելու մտադրությամբ:   
	Չի ընդունվել:

Ընդունվել է ի գիտություն:

Չի ընդունվել:


	Նախագիծը բազմաշերտ է ու բազմաբովանդակ, և վերնագիրը բովանդակությանը համապատասխանեցնելու դեպքում կստացվեր երկարաշունչ նախադասություն: Բացի այդ, պրակտիկայում կան նման բազմաթիվ օրինակներ: Օրինակ, «Քաղաքացիական ծառայության մասին» ՀՀ օրենքը կարգավորում է շուրջ մեկ տասնյակ հարաբերություններ, և այդ ամենը վերնագրում ներառված չէ, քանզի ներառելու դեպքում կստացվեր երկար ու մի քանի մասից բաղկացած նախադասություն:

Նախագծում, որպես պարտադիր նորմ, չի սահմանված ծնողի անմիջական ֆիզիկական ներկայությունը տարածքային մարմնում, թեև արդի պայմաններում Կարգավիճակի ստացումը ենթադրվում է իրացնել ծնողի՝ տարածքային մարմին այցելության եղանակով: Միաժամանակ, հարկ է նկատի ունենալ, որ բնակչությանը մատուցվող սոցիալական ծառայությունները տարեցտարի բարելավվում են: Օրինակ, ներկա պահին երեխայի ծննդյան միանվագ նպաստի ստացման համար փաստաթղթերի ներկայացումը կատարվում է առցանց ճանապարհով: Լիահույս ենք, որ տեղեկատվական համակարգերի հետագա զարգացումը կներառի նաև բազմազավակ ընտանիքներին տրամադրվելիք աջակցությունը: Միաժամանակ, սույն նախագծի ընդունման և ենթաօրենսդրական ակտերի մշակման փուլում և շարունակաբար կիրականացվեն հանրային իրազեկման միջոցառումներ, որոնք կբացառեն անիրազեկվածությունը:

Ինչ վերաբերում է կարգավիճակի դադարեցման հետ կապված հարցադրմանը, ապա նախագծի 7-րդ հոդվածում նշված են Կարգավիճակի դադարեցման այնպիսի հիմքեր, որոնք տվյալ պահին բացառելու են Կարգավիճակի հետագա առկայությունը: Իսկ այդ հիմքերի վերացման դեպքում ծնողը կարող է դիմել և կրկին ստանալ այն Նախագծի 5-րդ հոդվածով սահմանված ընթացակարգով: 

Ընդունելով առաջարկության բարի նպատակադրումները՝ հարկ է փաստել, որ սույն Նախագծի թիրախ է հանդիսանում միայն բազմազավակ ընտանիքը՝ ծնողները և երեխաները:

Աջակցությամբ ընդգրկված ընտանիքի անդամների շրջանակների ընդլայնումը համարում ենք ոչ նպատակահարմար, քանզի այն նաև կարող է հանգեցնել հետագա չարաշահումների: Այսպես, աջակցության առանձին տեսակներից, օրինակ, գյուղատնտեսական վարկեր, կարող են օգտվել ընտանիքի այլ անդամները (համատեղ ապրող հորեղբայր, քեռի, հորաքույր և այլն), ինչը կհանգեցնի ծախսերի չհիմնավորված ավելացման: Բացի այդ, սույն նախագծով առաջարկվող աջակցության տեսակներից որևէ մեկի տարածումը ընտանիքի այլ անդամների վրա չպետք է կապել վերջիններիս նկատմամբ հարգանքի հետ:  

	ՀՀ քաղաքաշինության պետական կոմիտեի նախագահ
14.09.2017

N 01/18.1/5710-17
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ տնտեսական զարգացման և ներդրումների նախարար

15.09.2017

N 05/9281-17
	Առարկություններ և առաջարկություններ չկան:

Ներկայացվել է նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները:
	Ընդունվել է ի գիտություն:
	

	ՀՀ առողջապահության նախարար

15.09.2017

N ԼԱ/11.2/11590-17
	1.Առաջարկում եմ Նախագծի 11-րդ հոդվածի 1-ին մասի 2-րդ կետում «բժշկական օգնություն» բառերից հետո լրացնել «և սպասարկում» բառերը՝ հիմք ընդունելով «Բնակչության բժշկական օգնության և սպասարկման մասին» ՀՀ օրենքը,

2. Նախագծի 13-րդ հոդվածով նախատեսվում է, որ բազմազավակ ընտանիքների անչափահաս անդամները պետք է օգտվեն անվճար բժշկական օգնություն և սպասարկում ստանալու իրավունքից` մինչև նրանց չափահաս դառնալը: Հոդվածի մեկնաբանությունից հետևում է, որ բազմազավակ ընտանիքի անչափահաս անդամները, անկախ այն հանգամանքից, որ ընտանիքում զավակներից թեկուզ և մեկը կարող է լինել չափահաս, օգտվում են անվճար բժշկական օգնություն և սպասարկում ստանալու իրավունքից: Մինչդեռ ՀՀ կառավարության 2004 թվականի մարտի 4-ի N 318-Ն որոշման հավելված 1-ի 12-րդ կետով սահմանված է, որ վերոհիշյալ իրավունքից օգտվում են մինչև 18 տարեկան 4 և ավելի անչափահաս երեխաներ ունեցող բազմազավակ ընտանիքների երեխաները: 

Հաշվի առնելով վերոնշյալը` տեղեկացնում ենք, որ Նախագծի ընդունման արդյունքում կավելանա անվճար բժշկական օգնության և սպասարկման իրավունքից օգտվող շահառուների քանակը:
	Ընդունվել է:

Ընդունվել է ի գիտություն:
	Նախագծի 11-րդ հոդվածի 1-ին մասի 2-րդ կետը խմբագրվել է:

	ՀՀ բնապահպանության նախարար

20.09.2017

N 1/05.3/12239-17
	Առարկություններ և առաջարկություններ չկան:

Ներկայացվել է նախագծի տնտեսական, այդ թվում` փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները:
	Ընդունվել է ի գիտություն:
	

	ՀՀ արդարադատության նախարար

20.09.2017

N 01/14/16817-17
	«Բազմազավակ ընտանիքների մասին» ՀՀ օրենքի նախագիծն (այսուհետ` նախագիծ) անհրաժեշտ է ՀՀ արդարադատության նախարարություն ներկայացնել նախագծի ընդունմամբ պայմանավորված այլ օրենքներում համապատասխան փոփոխություններ նախատեսող օրենքների նախագծերի հետ միասնական փաթեթի տեսքով: Միաժամանակ, նկատի ունենալով այն հանգամանքը, որ նախագիծն առնչվում է նաև այլ պետական մարմինների գործունեության ոլորտներին, անհրաժեշտ է ապահովել նաև նախագծի և հարակից օրենքների նախագծերի վերաբերյալ վերջիններիս կարծիքները:
	Ընդունվել է:
	Մշակվել են <<Բնակչության բժշկական օգնության և սպասարկման մասին>> Հայաստանի Հանրապետության օրենքում լրացում կատարելու մասին>>, <<Կրթության մասին>> Հայաստանի Հանրապետության օրենքում լրացումներ կատարելու մասին>>,  <<Նախադպրոցական կրթության մասին>> Հայաստանի Հանրապետության օրենքում լրացում կատարելու մասին>>, <<Նախնական մասնագիտական (արհեստագործական) և միջին մասնագիտական կրթության մասին>> Հայաստանի Հանրապետության օրենքում լրացում կատարելու մասին>>, <<Բարձրագույն և հետբուհական մասնագիտական կրթության մասին>> Հայաստանի Հանրապետության օրենքում լրացում կատարելու մասին>> ՀՀ օրենքների նախագծերը, որոնք ներկայացվել են ՀՀ արդարադատություն, կրթության և գիտության, ֆինանսների, բնապահպանության, առողջապահության, տնտեսական զարգացման և ներդրումների նախարարությունների քննարկմանը:

	ՀՀ արդարադատության նախարար

11.10.2017

N 01/14/17967-17 
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. «Բազմազավակ ընտանիքների մասին» ՀՀ օրենքի նախագծի (այսուհետ` նախագիծ) 1-ին հոդվածից առաջարկում ենք հանել «սահմանում է բազմազավակ ընտանիք հասկացությունը»` նկատի ունենալով այն հանգամանքը, որ օրենքում կիրառվող հասկացությունները վերտառությամբ 2-րդ հոդվածով սահմանվում են մի շարք այլ հասկացություններ ևս:

2. Նախագծի 2-րդ հոդվածի 1-ին մասի 5-րդ կետում տրվում է բազմազավակ ընտանիքի անդամ հասկացությունը, այնինչ նախագծում առկա չեն կարգավորումներ բազմազավակ ընտանիքի անդամի վերաբերյալ: Այս առումով, նախագիծը չի համապատասխանում «Իրավական ակտերի մասին» ՀՀ օրենքի 42-րդ հոդվածի 2-րդ մասին, համաձայն որի` չի թույլատրվում իրավական ակտով տալ հասկացության կամ տերմինի սահմանումը, եթե այդ հասկացությունը կամ տերմինը չի գործածվելու տվյալ իրավական ակտում կամ հանրահայտ է:

3. Նախագծի 5-րդ հոդվածի համաձայն` «բազմազավակ ընտանիքի կարգավիճակ ստանալու իրավունքը ծագում է դիմողի դիմելու օրվա դրությամբ և տրվում է դիմելու օրվա ամսվան հաջորդող ամսի 1-ից»: Առաջարկվող ձևակերպման վերաբերյալ նախ և առաջ անհրաժեշտ է նշել, որ բազմազավակ ընտանիքի կարգավիճակ ձեռք բերելու իրավունքը ծագում է ոչ թե դիմելու օրվանից, այլ այն պահից, երբ ընտանիքը բավարարում է սույն նախագծի 2-րդ հոդվածի 1-ին մասի 1-ին կետի պահանջներին: Հետևաբար, նախագծի քննարկվող դրույթում անհրաժեշտ է հստակեցնել ոչ թե կարգավիճակ ստանալու իրավունքի ծագման պահը, այլ կարգավիճակի տրամադրման պահը: Միաժամանակ, նախագծի քննարկման առարկա հոդվածը, ըստ վերնագրի, պետք է կարգավորի բազմազավակ ընտանիքի կարգավիճակի տրամադրման հետ կապված հարաբերությունները, այդ թվում` հստակ սահմանելով դիմումի ներկայացման կարգը, դիմումին և կից փաստաթղթերին ներկայացվող պահանջները` ելնելով իրավական որոշակիության սահմանադրական սկզբունքի պահանջներից: Այս առումով, հարկ է նկատի ունենալ նաև նախագծի 6-րդ հոդվածի 2-րդ մասը, որում խոսվում է փաստաթղթերի ցանկի մասին, սակայն  որևէ կերպ հստակեցված չէ, թե որոնք են այդ ցանկում ընդգրկված փաստաթղթերը (որպես օրինակ կարող են լինել` անձնագիր, մինչև 23 տարեկան երեխայի` բարձրագույն ուսումնական հաստատությունում սովորելու դեպքում` սովորելու փաստը հավաստող տեղեկանք և այլն):





Նույն հոդվածի 4-րդ մասն անհրաժեշտ է վերանայել և խմբագրել` նկատի ունենալով այն հանգամանքը, որ կարգավիճակ տրամադրվում է ոչ թե ծնողին, այլ ընտանիքին: 

4. Նախագծի 6-րդ հոդվածով սահմանվում են կարգավիճակի տրամադրումը մերժելու հետ կապված հարաբերությունները: Այսպես, հիշյալ հոդվածի 1-ին մասի 1-ին կետի համաձայն` կարգավիճակի տրամադրումը մերժվում է կարգավիճակի տրամադրման համար սույն օրենքով սահմանված հիմքերի բացակայության դեպքում: Այս առումով, հարկ է նկատի ունենալ սույն պետական փորձագիտական եզրակացությամբ նախագծի 5-րդ հոդվածի վերաբերյալ ներկայացված դիտարկումները: Կարգավիճակի տրամադրման հիմքերը և պայմանները, ինչպես նաև կարգավիճակի տրամադրումը մերժելու սպառիչ հիմքերը պետք է հստակ և որոշակի նախատեսված լինեն օրենքով, որպեսզի իրավունքի սուբյեկտը ի վիճակի լինի դրսևորելու համապատասխան վարքագիծ: Հակառակ դեպքում, նախագիծը չի համապատասխանի թե’ ՀՀ սահմանադրական դատարանի, թե’ ՄԻԵԴ կողմից մի շարք որոշումներում օրենքի վերաբերյալ արտահայտած իրավական դիրքորոշումներին, համաձայն որոնց`որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն` ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը: 
5.  Նախագծի 7-րդ հոդվածի 1-ին մասի 3-րդ կետը կարգավիճակի դադարեցումը պայմանավորում է երեխայի և ծնողների բնակության տարբեր վայրերում հաշվառվելու փաստով: Նախագծի այս դրույթն ունի լրացուցիչ հիմնավորման կարիք, քանի որ բազմազավակ ընտանիքի կարգավիճակը նախագիծը պայմանավորում է չորս և ավելի երեխայի խնամքի հետ, ինչը որևէ առնչություն չունի տարբեր վայրերում հաշվառվելու հանգամանքի հետ, քանի որ շատ հաճախ փաստացի բնակության վայրը և հաշվառման վայրը տարբեր են լինում, մինչդեռ մարդիկ վարում են համատեղ տնտեսություն: 


6. Նախագծի 9-րդ հոդվածի համաձայն` աջակցություն ստանալու համար ծնողը դիմում է իր փաստացի բնակության վայրի տարածքային մարմին` ներկայացնելով կարգավիճակը հաստատող փաստաթուղթը, ինչպես նաև այլ անհրաժեշտ փաստաթղթեր: Նախ և առաջ, առաջարկվող կարգավորումը չի բխում վարչարարական բեռի նվազեցման անհրաժեշտությունից: Ստացվում է, որ կարգավիճակ հայցող անձը նախ դիմում է ներկայացնում կարգավիճակ ստանալու համար, ապա կարգավիճակը հավաստող փաստաթուղթը մեկ պետական կամ տեղական ինքնակառավարման մարմնից վերցնելով, այն ներկայացնում է մեկ այլ պետական կամ տեղական ինքնակառավարման մարմնին` այս անգամ արդեն հայցելով կարգավիճակից բխող աջակցության տրամադրում: Գտնում ենք, որ գործընթացը կարելի է իրականացնել մեկ փուլով` կարգավիճակի և աջակցության հայցումը ներառելով մեկ գործողության մեջ: Սա համահունչ կլինի նաև «Վարչարարության հիմունքների և վարչական վարույթի մասին» ՀՀ օրենքի 9-րդ հոդվածով ամրագրված վարչարարության հիմնարար սկզբունքներից մեկի` առավելագույնի սկզբունքի պահանջներին: 

7. Նախագծի 10-րդ հոդվածը սահմանում է աջակցության տրամադրման մերժման հիմքերը, որոնք իրավական որոշակիության սկզբունքի տեսանկյունից բավարար չափով հստակ չեն: Իրավունք վերապահող ցանկացած վարույթի արդյունքում մերժման մասին որոշում կայացնելու հիմքերը պետք է հստակ սահմանված լինեն օրենքով` ինչը կբացառի հայեցողական լիազորությունների դիտարկումը, կամայականությունները և չարաշահումները` զերծ պահելով նաև կոռուպցիոն ռիսկերից: 

Նախագծի նույն հոդվածի 1-ին մասի 2-րդ կետի համաձայն` անհրաժեշտ բոլոր փաստաթղթերը չներկայացնելը հիմք է աջակցության տրամադրումը մերժելու համար: Գտնում ենք, որ այս դեպքը պետք է լինի ոչ թե դիմումը մերժելու, այլ վերադարձնելու հիմք` հնարավորություն տալով դիմումատուին ամբողջությամբ ներկայացնելու անհրաժեշտ փաստաթղթերը և համապատասխան աջակցություն ստանալու: Այլապես, ստացվում է, որ դիմումը ներկայացնելու պահին բոլոր փաստաթղթերը չներկայացնելը, երբ դիմողը իրապես ունի աջակցության կարիք, հիմք է աջակցություն ստանալու իրավունքից զրկելու համար: Հարկ է նշել, որ նույնաբովանդակ կարգավորում նախատեսված է նաև նախագծի 6-րդ հոդվածի 2-րդ մասով: 

8. Նախագծի 12-րդ հոդվածի 2-րդ մասն անհրաժեշտ է վերանայել` նկատի ունենալով այն, որ հիշյալ դրույթը տվյալ հոդվածի կարգավորման առարկա չի հանդիսանում` ելնելով հոդվածի վերնագրից: 

9. Նախագծի 14-րդ հոդվածի վերնագրում անհրաժեշտ է վերանայել «բնակարան» եզրույթը` ելնելով նույն հոդվածի 1-ին մասի կարգավորումներից:

10. Նախագծի 16-րդ հոդվածի 1-ին մասում առաջարկում ենք սահմանել գյուղական համայնքում փաստացի բնակվելու նվազագույն ժամկետ: 

11. Նախագծերի ներկայացված փաթեթն անհրաժեշտ է համաձայնեցնել ՀՀ ֆինանսների, կրթության և գիտության, առողջապահության նախարարությունների, ինչպես նաև այլ շահագրգիռ մարմինների հետ:

 «Կրթության մասին» Հայաստանի Հանրապետության օրենքում լրացումներ կատարելու մասին»,  «Նախադպրոցական կրթության մասին» Հայաստանի Հանրապետության օրենքում լրացում կատարելու մասին», «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին», «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին», «Բնակչության բժշկական օգնության և սպասարկման մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի վերաբերյալ

«Կրթության մասին» Հայաստանի Հանրապետության օրենքում լրացումներ կատարելու մասին»,  «Նախադպրոցական կրթության մասին» Հայաստանի Հանրապետության օրենքում լրացում կատարելու մասին», «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին», «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին», «Բնակչության բժշկական օգնության և սպասարկման մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերն (այսուհետ` նախագծեր) անհրաժեշտ է համապատասխանեցնել ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 287-րդ, 300-րդ կետերի պահանջներին:

Միաժամանակ, անհրաժեշտ է վերանայել նախագծերի անցումային դրույթները` դրանք համապատասխանեցնելով «Բազմազավակ ընտանիքների մասին» ՀՀ օրենքի նախագծի 21-րդ հոդվածով նախատեսված ուժի մեջ մտնելու ժամկետներին: 
	Ընդունվել է:

Ընդունվել է:

Ընդունվել է մասնակի:

Ընդունվել է ի գիտություն:

Չի ընդունվել:

Չի ընդունվել:

Ընդունվել է ի գիտություն:

Ընդունվել:

Ընդունվել է:

Ընդունվել:

Ընդունվել է:

Ընդունվել է:


	Նախագծի 1-ին հոդվածը խմբագրվել է:

Նախագծի 4-րդ հոդվածի 1-ին մասի 1-ին և 2-րդ կետերում <<ընտանիքների>> բառից հետո ավելացվել են <<և նրանց անդամների>> բառերը:

Նախագծի 5-րդ հոդվածի վերջին նախադասությունում <<ստանալու իրավունքը ծագում է դիմողի դիմելու օրվա դրությամբ և>> բառերը հանվել են:

Ինչ վերաբերում է նույն հոդվածում դիմումի ներկայացման կարգին, դիմումին և կից փաստաթղթերին ներկայացվող պահանջները ձևակերպելուն, ապա նախագծի 5-րդ հոդվածի 2-րդ մասում նշված է, որ Կարգավիճակը հաստատող միասնական նմուշի փաստաթղթի ձևը և տրամադրման կարգը հաստատում է ՀՀ կառավարությունը:
Նախագծի 5-րդ հոդվածի 4-րդ մասը խմբագրվել է` հաշվի առնելով, որ Կարգավիճակը տրամադրվում է ընտանիքին: 

Կարևորելով առաջարկը` միաժամանակ հարկ է փաստել, որ Նախագծում բավարար կերպով ներկայացված են Կարգավիճակի տրամադրման մերժման հետ կապված հարաբերությունները, որոնք, վերաբերում են հիմքերի բացակայությանը (հիմքերը տրված են 2-րդ և 5-րդ հոդվածներին) և ոչ հավաստի` հիմքերին չհամապատախանող, տվյալներ ներկայացնելուն: 

Սույն Նախագծի իմաստով լիովին տրամաբանական է, որ ծնողներն ու երեխաները հաշվառված լինեն և փաստացի բնակվեն նույն վայրում, քանզի տարբեր վայրերում բնակվելը կարող է խնդիրներ առաջացնել նրանց կարիքների ամբողջական գնահատման և Նախագծով առաջարկվող աջակցության տեսակներից օգտվելու դեպքում: Բացի այդ, ընտանիքի կազմը որոշվում է ՀՀ ոստիկանության բնակչության տեղական ռեգիստրը վարող տարածքային ստորաբաժանման կողմից տրամադրած տեղեկատվության հիման վրա:
Նախագծի 5-րդ հոդվածում նախատեսված Կարգավիճակի ստացման համար անհրաժեշտ և 9-րդ հոդվածի 1-ին հոդվածով նախատեսված  փաստաթղթերի պահանջը միանգամայն տարբեր երևույթներ են: Եթե առաջին դեպքում ընտանիքին ուղղակի տրվում է Կարգավիճակ, ապա երկրորդ դեպքում գործ ունենք աջակցության տրամադրման հետ, որի համար անհրաժեշտ կլինեն լրացուցիչ այլ փաստաթղթեր: Օրինակ, բնակարանի ձեռքբերման նպատակով տրամադրվող աջակցության համար կպահանջվեն այնպիսի փաստաթղթեր, որոնք չեն պահանջվել Կարգավիճակի տրամադրման համար: Բացի այդ, Նախագծի 9-րդ հոդվածի 2-րդ մասում փաստված է, որ անհրաժեշտ փաստաթղթերի ցանկը հաստատում է Հայաստանի Հանրապետության կառավարությունը` ըստ աջակցության տեսակների:  
Կարևորելով առաջարկը` միաժամանակ հարկ է փաստել, որ Նախագծում բավարար կերպով ներկայացված են աջակցության տրամադրման մերժման հետ կապված հարաբերությունները, որոնք, վերաբերում են հիմքերի բացակայությանը (հիմքերը տրված են 2-րդ և 5-րդ հոդվածներում), ոչ հավաստի տվյալներ ներկայացնելուն և աջակցության տրամադրման համար անհրաժեշտ բոլոր փաստաթղթերը չներկայացնելուն, իսկ փաստաթղթերի ամբողջական ցանկի սահմանումը վերապահված է ՀՀ կառավարությանը` ըստ աջակցության տեսակների:  

Միաժամանակ, հարկ է փաստել, որ աջակցության որևէ տեսակ քաղաքացուն տրամադրվում է միայն պատշաճ կարգով դիմելու դեպքում: Հաշվի առնելով այդ հանգամանքը` Նախագծի 10-րդ հոդվածի 2-րդ մասում նախատեսված է նաև փաստաթղթերում առկա ձևական սխալների կամ փաստաթղթերի ցանկն ամբողջական չլինելու դեպքում աջակցության տրամադրումը: 

Նախագծի 12-րդ հոդվածի 2-րդ մասը հանվել է: 
Նախագծի 14-րդ հոդվածի վերնագիրը խմբագրվել է:
16-րդ հոդվածի 1-ին մասում ամրագրվել է գյուղական համայնքում առնվազն մեկ տարի հաշվառված և փաստացի բնակվելու դրույթը` միաժամանակ հաշվի առնելով գյուղական, մասնավորաբար հեռավոր և սահմանամերձ համայնքների համեմատաբար արագ բնակեցման նպատակահարմարությունը:
Նախագիծը ներկայացվել է համապատասխան մարմինների քննարկմանը, սակայն կարծիք չի ստացվել:
Նախագծերի փաթեթը համապատասխանեցվել է ՀՀ կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 287-րդ, 300-րդ կետերի պահանջներին, իսկ անցումային դրույթները` «Բազմազավակ ընտանիքների մասին» ՀՀ օրենքի նախագծի 21-րդ հոդվածով նախատեսված ուժի մեջ մտնելու ժամկետներին:


	ՀՀ պաշտպանության նախարար

09.10.2017 

N ՊՆ/510-1423
	Առարկություններ և առաջարկություններ չկան:


	Ընդունվել է ի գիտություն:
	

	ՀՀ ֆինանսների նախարար 

12.10.2017

N 01.1/9-1/18464-17
	1. Նախագիծ 1-ի 5-րդ հոդվածի 1-ին մասով նախատեսվում է, որ սույն օրենքով սահմանված հիմքերի առաջացումից հետո բազմազավակ ծնողներից մեկը «բազմազավակ ընտանիք» կարգավիճակը ստանալու համար դիմում է իր փաստացի բնակության վայրի՝ ՀՀ կառավարության լիազորած մարմնի տարածքային մարմին: Միևնույն ժամանակ Նախագիծ 1-ի 2-րդ հոդվածի 1-ին մասի 1-ին կետում նախատեսվում է, որ բազմազավակ ընտանիքը Հայաստանի Հանրապետությունում բնակվող ընտանիք է, որում ամուսնական մեկ զույգը, իսկ միածնող ընտանիքի դեպքում` միակ ծնողը, «բազմազավակ ընտանիք» կարգավիճակը ստանալու համար դիմելու պահին ծնել և (կամ) որդեգրել են և խնամում են չորս և ավելի  երեխա: Վերը նշված իրավական դրույթների համակարգային վերլուծությունից ստացվում է, որ բազմազավակ ընտանիքը Հայաստանի Հանրապետությունում բնակվող ընտանիքն է, որի անդամը (բազմազավակ ծնողը) օրենքով սահմանված հիմքերի առաջացումից հետո իրավունք ունի դիմելու փաստացի բնակության վայրի՝ ՀՀ կառավարության լիազորած մարմնի տարածքային մարմին «բազմազավակ ընտանիք» կարգավիճակ ստանալու համար: 

Մինչդեռ Նախագծի 5-րդ հոդվածի 4-րդ մասի համաձայն՝ օտարերկրյա քաղաքացի բազմազավակ ծնողին «բազմազավակ ընտանիք» կարգավիճակը տրվում է, երբ նա առնվազն երեք տարի անընդմեջ հաշվառված է և փաստացի բնակվում է Հայաստանի Հանրապետությունում բնակության վայրի հասցեով:

Ելնելով վերոգրյալից և հիմք ընդունելով «Իրավական ակտերի մասին» ՀՀ օրենքի 45-րդ հոդվածի 2-րդ մասի կանոնները՝ առաջարկում ենք վերախմբագրել վերոնշյալ դրույթները՝ բացառելով իրավական ակտի ներքին հակասությունները:

2. Առաջարկում ենք Նախագիծ 1-ի 7-րդ հոդվածից հանել 3-րդ մասը: 

3. Նախագիծ 1-ի 11-րդ, 13-րդ հոդվածների, 14-րդ հոդվածի 1-ին մասի 2-րդ կետի, 15-րդ, 16-րդ և 17-րդ հոդվածների, ինչպես նաև Նախագծեր 2-ից 6-ի ընդունումը կհանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, որի գծով ինչպես ՀՀ կառավարության կողմից ՀՀ Ազգային ժողով ներկայացված ՀՀ 2018 թվականի պետական բյուջեի նախագծով, այնպես էլ ՀՀ 2018-2020 թվականների պետական միջնաժամկետ ծախսերի ծրագրով համապատասխան միջոցներ նախատեսված չեն:
	Ընդունվել է:
Չի ընդունվել:

Ընդունվել է ի գիտություն:
	Նախագիծ 5-րդ հոդվածի 1-ին մասում <<ամսի 1-ից>> բառերից հետո լրացվել են <<բացառությամբ սույն հոդվածի 4-րդ մասի:>> բառերը:
Ընտանիքին` երեխայի մահվան հիմքով Կարգավիճակից զրկելն անընդունելի է: Նախ, ըստ մասնագիտական հաշվարկների, նման դեպքերի հավանականությունը փոքր է և տարեկան կտրվածքով թվաքանակ չի կազմում` շուրջ 2: Բացի այդ, պետք է կարևորել խնդրի բարոյահոգեբանական կողմը:

	ՀՀ առողջապահության նախարար

N ԼԱ/11.1/12713-17

	1. «Բազմազավակ ընտանիքների մասին» ՀՀ օրենքի նախագծի (այսուհետ` Նախագիծ) 1-ին հոդվածում նշվում է, որ սույն օրենքը, ի թիվս այլոց, սահմանում է նաև Հայաստանի Հանրապետությունում բազմազավակ ընտանիքիներին տրամադրվող աջակցության սկզբունքները, սակայն տեքստում վերջիններիս վերաբերյալ դրույթները բացակայում են:
2. Նախագծի 13-րդ հոդվածի 1-ին մասը և «Բնակչության բժշկական օգնության և սպասարկման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածով առաջարկվող 10.1 հոդվածի 1-ին մասն անհրաժեշտ է խմբագրել` համապատասխանեցնելով ՀՀ Սահմանադրության 86-րդ հոդվածի 7-րդ կետին: 
3. Նախագծի 13-րդ հոդվածի համաձայն` «Յուրաքանչյուր բազմազավակ ընտանիք իրավունք ունի առողջապահական պետական նպատակային ծրագրերի շրջանակներում ստանալ անվճար կամ արտոնյալ պայմաններով բժշկական օգնություն և սպասարկում», առանց տարիքային սահմանափակման չափ նշելու: Մինչդեռ ՀՀ կառավարության 2004 թվականի մարտի 4-ի N 318-Ն որոշման հավելված 1-ի 12-րդ կետով սահմանված է, որ վերոհիշյալ իրավունքից օգտվում են մինչև 18 տարեկան 4 և ավելի անչափահաս երեխաներ ունեցող բազմազավակ ընտանիքների երեխաները: Հաշվի առնելով վերոգրյալը` տեղեկացնում եմ, որ Նախագծի ընդունման արդյունքում կավելանա անվճար բժշկական օգնության և սպասարկման իրավունքից օգտվող շահառուների քանակը:

4. «Նախադպրոցական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծով առաջարկվող դրույթն անհրաժեշտ է խմբագրել` հաշվի առնելով այն հանգամանքը, որ գործող օրենքով նախադպրոցական ուսումնական հաստատություններում ուսման վճար, որպես այդպիսին, նախատեսված չէ: 
	Ընդունվել է:

Ընդունվել է:

Ընդունվել է ի գիտություն:

Չի ընդունվել: 


	Նախագծի 1-ին հոդվածում <<սկզբունքները>> բառը հանվել է:
Նախագծի 13-րդ հոդվածի 1-ին մասում և «Բնակչության բժշկական օգնության և սպասարկման մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագծի 1-ին հոդվածով առաջարկվող 10.1 հոդվածի 1-ին մասում <<առողջապահական պետական նպատակային ծրագրերի>> բառերի փոխարեն լրացվել են <<բնակչության առողջության պահպանման և բարելավման>> բառերով:
«Նախադպրոցական կրթության մասին» ՀՀ օրենքի 29-րդ հոդվածի 2-րդ մասի <<բ>> կետում նշված է, որ ծնողների կամ նրանց ներկայացուցիչների վճարումները հանդիսանում են նախադպրոցական ուսումնական հաստատության (ՆԴՀ) ֆինանսավորման աղբյուր: Հաշվի առնելով այն հանգամանքը, որ ՆԴՀ-ներում, ըստ ենթակայության և կազմակերպաիրավական ձևի, գործում են տարբեր սակագներ, խնդրո առարկա նախագծով առաջարկվում է կարգավորել բազմազավակ ընտանիքի երեխայի` ՆԴՀ հաճախելու հետ կապված հարաբերությունները:  

	ՀՀ բնապահպանության նախարար 

N1/05.3/12469-17
	«Բնակչության բժշկական օգնության և սպասարկման մասին» Հայաստանի Հանրապետության օրենքում լրացում կատարելու մասին», «Կրթության մասին» Հայաստանի Հանրապետության օրենքում լրացումներ կատարելու մասին», «Նախադպրոցական կրթության մասին» Հայաստանի Հանրապետության օրենքում լրացում կատարելու մասին», «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին», «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի  վերաբերյալ առարկություններ և առաջարկություններ չկան:

«Բազմազավակ ընտանիքների մասին» ՀՀ օրենքի նախագծի (այսուհետ՝     Նախագիծ) վերաբերյալ առաջարկում եմ.

1. Նախագծի 2-րդ հոդվածի 1-ին մասի 1-ին կետի «չորս և ավելի» բառերը նպատակահարմար է փոխարինել «երեք և ավելի» բառերով, քանի որ նախագծի շրջանակներում ներկայացված Հայաստանի Հանրապետությունում բազմազավակ ընտանիքների թվաքանակի և հիմնական կարիքների վերաբերյալ տեղեկանքի աղյուսակ 1-ում 2001 և 2011 թվականների մարդահամարների արդյունքներով բերված վիճակագրական ցուցանիշների համաձայն` 

1) տնային տնտեսությունների թիվը կրճատվել է շուրջ 17 000-ով, 

2) 4 և ավելի երեխա ունեցող տնային տնտեսությունների թիվը կրճատվել է  շուրջ 2.5 անգամ: 

    Հաշվի առնելով վերոգրյալը՝ անհրաժեշտ է կարևորել այն հանգամանքը, որ վիճակագրական ցուցանիշները Հայաստանի Հանրապետությունում ծնելիության ցուցանիշի կրճատում են արձանագրել, այլ ոչ՝ ավելացում: Անհրաժեշտ է ՀՀ օրենսդրությունում ամրագրվող դրույթներով խրախուսել ծնելիության աճը: 

2. Նախագծի շրջանակներում ներկայացված է բազմազավակ ընտանիքների աջակցության միջազգային փորձի մասին տեղեկանքը, որում հստակ արտացոլված են    զարգացած և զարգացող երկրներում սահմանված երեխաների ցանկալի թվի նվազագույն շեմը, այն է՝ բազմազավակ են համարվում  երեք և ավելի երեխա ունեցող  ընտանիքները, սակայն  նախագծի ընդունման տեղեկանք-հիմնավորմամբ պարզաբանված չէ և  հիմնավորված չէ, թէ ինչու Հայաստանի Հանրապետության օրենսդրությամբ «բազմազավակ ընտանիք» հասկացությամբ  «բազմազավակ ընտանիք» կարգավիճակ ստանալու համար ամուսնական մեկ զույգը, իսկ միածնող ընտանիքի դեպքում` միակ ծնողը պետք է չորս և ավելի  երեխա ծնի  և (կամ) որդեգրի և խնամի: 
	Ընդունվել է ի գիտություն:

Չի ընդունվել: 

Ընդունվել է:


	Բազմազավակության շեմը 4 և ավելի երեխա սահմանելու վերաբերյալ մեկնաբանությունը ներկայացված է ՀՀ գյուղատնտեսության նախարարության համապատասխան առաջարկության համար տրված բացատրության մեջ: Միաժամանակ, կիսելով առաջարկի բարի նպատակադրումը, հարկ է նշել, որ Նախագծի նպատակը ոչ միայն ծնունդների նյութական խրախուսումն է, այլև ընդլայնված վերարտադրության ապահովումը:  

«Բազմազավակ ընտանիքների մասին» ՀՀ օրենքի նախագծին կից տեղեկանք-հիմնավորման 2-րդ` <<Ընթացիկ իրավիճակը և խնդիրները>> կետում ներկայացվել է անհրաժեշտ պարզաբանում:

	ՀՀ տնտեսական զարգացման և ներդրումների նախարար
17.07.2017թ. 

N 05/10263-17
	Ներկայացվել է կարգավորման ազդեցության գնահատման եզրակացությունը:
	Ընդունվել է ի գիտություն:


	

	ՀՀ կառավարության աշխատակազմ

17.10.2017թ. 

N 02/14.12/22934-17


	«Բազմազավակ ընտանիքների մասին» ՀՀ օրենքի նախագիծը դարձնել հանրային քննարկման առարկա, ըստ անհրաժեշտության լրամշակել այն և վերջնական տարբերակը սահմանված կարգով ներկայացնել ՀՀ կառավարության աշխատակազմ
	Ընդունվել է ի կատարումն:
	Ընտանեկան բիզնեսի ներդրման դրույթի ձևակերպման նպատակով Նախագծի  11-րդ հոդվածի 1-ին մասի 5-րդ կետը, 16-րդ հոդվածի վերնագիրը խմբագրվել են, իսկ 16-րդ հոդվածում ավելացվել է նոր` 1-ին մաս:

	ՀՀ կառավարության աշխատակազմ

29.11.2017թ. 

N 02/14.12/26125-17
(կից ուղարկվել են ՀՀ կրթության և գիտության նախարարության առաջարկությունները:)
	    1. «Բազմազավակ ընտանիքների մասին»  Հայաստանի Հանրապետության  օրենքի /այսուհետ՝  Օրենք/  նախագծի 2-րդ հոդվածի 1-ին մասի 4-րդ կետից, 5-րդ հոդվածի 3-րդ մասից և  17-րդ հոդվածի   3-րդ մասից  հանել  «առկա ուսուցմամբ»  բառերը՝  հաշվի  առնելով   «Բարձրագույն և  հետբուհական մասնագիտական կրթության մասին» ՀՀ օրենքի 9-րդ հոդվածի 6-րդ և «Նախնական  մասնագիտական (արհեստագործական) և միջին մասնագիտական կրթության մասին  8-րդ հոդվածի 6-րդ մասերի դրույթները,  որոնցում սահմանված են, որ բարձրագույն մասնագիտական, արհեստագործական և միջին մասնագիտական կրթական ծրագրերը  կարող են իրականացվել նաև հեռակա ձևով:
    Սա հնարավորություն կընձեռի բազմազավակ ընտանիքի անդամին հեռակա ուսուցման համակարգում ևս օգտվելու  ուսման վարձի մասնակի փոխհատուցման արտոնությունից:

2. Օրենքի նախագծում՝  2-րդ հոդվածի 1-ին մասի 4-րդ կետում, 5-րդ հոդվածի 3-րդ մասում, 17-րդ հոդվածի 1-ին  և  3-րդ մասերում «միջին»  բառից առաջ լրացնել  <<նախնական /արհեստագործական/>>  բառերը: 

3. «Կրթության մասին» Հայաստանի Հանրապետության օրենքում լրացումներ կատարելու մասին», «Նախադպրոցական կրթության մասին» Հայաստանի Հանրապետության օրենքում լրացում կատարելու մասին», «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին», «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքների  նախագծերի նախագծերում «զեղչվում»  բառը փոխարինել <<փոխհատուցել>> բառերով՝  հաշվի  առնելով   կրթության ոլորտը կարգավորող օրենսդրության մեջ կիրառվող հասկացությունը: 
4. Օրենքների նախագծերում հստակեցման կարիք ունի «ՀՀ կառավարության կողմից սահմանված առավելագույն շեմը» հասկացությունը: 
5. «Բարձրագույն և հետբուհական մասնագիտական կրթության մաuին»  Հայաuտանի Հանրապետության oրենքի  14-րդ հոդվածում առաջարկվող  լրացումն  անհրաժեշտ է  կատարել «Բարձրագույն և հետբուհական մասնագիտական կրթության մասին» ՀՀ օրենքի  6-րդ հոդվածի 4.1 մասում, քանի որ ուսման վարձի մասնակի փոխհատուցման հետ կապված հարաբերությունները կարգավորվում են  տվյալ հոդվածով: 
	Ընդունվել է:
Ընդունվել է:

Ընդունվել է:

Ընդունվել է:
Ընդունվել է:
	«Բազմազավակ ընտանիքների մասին»  ՀՀ  օրենքի նախագծի 2-րդ հոդվածի 1-ին մասի 4-րդ կետից, 5-րդ հոդվածի 3-րդ մասից,  17-րդ հոդվածի   3-րդ մասից, «Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքում լրացում կատարելու մասին» ՀՀ օրենքի նախագծի 1-ին հոդվածից և «Բարձրագույն և հետբուհական մասնագիտական կրթության մասին» ՀՀ օրենքում լրացում կատարելու մասին» ՀՀ օրենքի նախագծի 1-ին հոդվածից «առկա ուսուցմամբ»  բառերը հանվել  են: 
«Բազմազավակ ընտանիքների մասին»  ՀՀ  օրենքի նախագծի 2-րդ հոդվածի 1-ին մասի 4-րդ կետում, 5-րդ հոդվածի 3-րդ մասում, 17-րդ հոդվածի 1-ին  և  3-րդ մասերում «միջին»  բառից առաջ լրացվել  են «նախնական /արհեստագործական/»  բառերը:

«Բազմազավակ ընտանիքների մասին», ՀՀ օրենքի նախագծի 17րդ հոդվածի 2-րդ և 3-րդ մասերում, «Կրթության մասին» Հայաստանի Հանրապետության օրենքում լրացումներ կատարելու մասին», ՀՀ օրենքի նախագծի 1-3-րդ հոդվածներում,  «Նախադպրոցական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի 1-ին հոդվածում, «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի 1-ին հոդվածում, «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի  նախագծի 1-ին հոդվածում «զեղչվում»  բառը փոխարինվել է «փոխհատուցվում» բառով:
«Բազմազավակ ընտանիքների մասին», ՀՀ օրենքի նախագծի 17րդ հոդվածի 2-րդ և 3-րդ մասերը, «Կրթության մասին» Հայաստանի Հանրապետության օրենքում լրացումներ կատարելու մասին», ՀՀ օրենքի նախագծի 1-3-րդ հոդվածները,  «Նախադպրոցական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի 1-ին հոդվածը, «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի 1-ին հոդվածը, «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի  նախագծի 1-ին հոդվածը խմբագրվել են: Մասնավորաբար ամրագրվել է, որ բազմազավակ ընտանիքի երեխաների` տվյալ ուսումնական հաստատություններում սովորելու դեպքում ուսման վարձը փոխհատուցվում է առավելագույնը 50 տոկոսով, որի չափը հաստատում է Հայաստանի Հանրապետության կառավարությունը: 
«Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին» ՀՀ օրենքի  նախագծում առաջարկվող լրացումը ամրագրվել է վերոնշյալ օրենքի 6-րդ հոդվածի նոր` 4.5.-րդ մասում` հաշվի առնելով տվյալ հոդվածի բովանդակությունը:   


	ՀՀ կառավարության աշխատակազմ

12.12.2017թ. 

N 02/14.12/27022-17
	ՀՀ վարչապետի հանձնարարությամբ՝ խնդրում եմ նախագիծ 1-ի 14-16–րդ հոդվածները քննարկել ՀՀ կենտրոնական բանկի հետ, նախագծերի փաթեթը ևս մեկ անգամ քննարկել                          ՀՀ ֆինանսների նախարարության հետ և վերջնական տարբերակը ներկայացնել ՀՀ կառավարության աշխատակազմ:
	Ընդունվել է ի կատարումն:
	

	ՀՀ ֆինանսների նախարար

28.12.2017թ. 

N 01/9-1/24547-17
	«Բազմազավակ ընտանիքների մասին» (այսուհետ` Նախագիծ 1), «Բնակչության բժշկական օգնության և սպասարկման մասին» Հայաստանի Հանրապետության օրենքում լրացում կատարելու մասին» (այսուհետ` Նախագիծ 2), «Կրթության մասին» Հայաստանի Հանրապետության օրենքում լրացումներ կատարելու մասին» (այսուհետ` Նախագիծ 3), «Նախադպրոցական կրթության մասին» Հայաստանի Հանրապետության օրենքում լրացում կատարելու մասին» (այսուհետ` Նախագիծ 4), «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում լրացում կատարելու մասին» (այսուհետ` Նախագիծ 5), «Բարձրագույն և հետբուհական մասնագիտական կրթության մասին» Հայաստանի Հանրապետության օրենքում լրացում կատարելու մասին» (այսուհետ` Նախագիծ 6) ՀՀ օրենքների նախագծերի վերաբերյալ հայտնում ենք հետևյալը.

4. Առաջարկում ենք Նախագիծ 1-ի 7-րդ հոդվածից հանել 3-րդ մասը:

5. Նախագիծ 1-ի 11-րդ, 13-րդ հոդվածների, 14-րդ հոդվածի 1-ին մասի 2-րդ կետի, 15-րդ, 16-րդ և 17-րդ հոդվածների, ինչպես նաև Նախագծեր 2-ից 6-ի ընդունումը կհանգեցնի ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, որի գծով ինչպես ՀՀ 2018 թվականի պետական բյուջեով, այնպես էլ ՀՀ 2018-2020 թվականների պետական միջնաժամկետ ծախսերի ծրագրով համապատասխան միջոցներ նախատեսված չեն:


	Չի ընդունվել: 

Ընդունվել է ի գիտություն:


	Բազմազավակ ընտանիքին երեխայի մահվան հիմքով կարգավիճակից զրկելն ընդունելի չէ` հաշվի առնելով խնդրի բարոյահոգեբանական կողմը: Մյուս կողմից, հարկ է փաստել, որ մասնագիտական հաշվարկների համաձայն նման դեպքերի հավանականությունը փոքր է, և տարեկան կտրվածքով կարող է գրանցվել մինչև 2 դեպք:
Նախագծի ընդունումից հետո, օրենքի կիրարկումն ապահովող իրավական ակտերի մշակմանը զուգահեռ սահմանված կարգով կներկայացվեն առաջարկություններ ՀՀ պետական բյուջեում և միջնաժամկետ ծախսային ծրագրում համապատասխան միջոցներ նախատեսելու համար:


	ՀՀ կենտրոնական բանկի նախագահ

29.12.2017թ.

N 02/14.12/28729-17
	Համաձայն Նախագծի 15-րդ հոդվածի 2-րդ մասի և 16-րդ հոդվածի 3-րդ մասի՝ բազմազավակ ընտանիքներին տրամադրվելու են արտոնյալ պայմաններով երկարաժամկետ վարկեր, որոնց չափը, տրամադրման կարգն ու պայմանները սահմանում է Հայաստանի Հանրապետության կառավարությունը: 

Առաջարկում ենք՝ որպես բազմազավակ ընտանիքների պետական աջակցության եղանակ, օրենքի մակարդակով սահմանել ոչ թե արտոնյալ պայմաններով վարկերի տրամադրման հնարավորությունը, այլ քննարկել վարկերի տոկոսագումարների ուղղակի կամ անուղղակի ձևով մասնակի սուբսիդավորման միջոցով պետական աջակցության հնարավորության տրամադրումը:

Վարկային պրոդուկտի տրամադրման հնարավորության ուղղակի նախատեսումը օրենքի մակարդակով նպատակահարմար չէ հետևյալ նկատառումներից ելնելով.

1. Քանի դեռ բազմազավակ ընտանիքներին արտոնյալ պայմաններով վարկային պրոդուկտների կառուցման հնարավորությունները քննարկված չեն բոլոր շահագրգիռ կողմերի հետ և չեն իրականացվել տվյալ պրոդուկտի տրամադրման պայմանների վերաբերյալ համապատասխան հաշվարկներ, օրենքի մակարդակով տվյալ պրոդուկտի առկայության ֆիքսումը չի կարող լինել իրատեսական:
2. Առկա բոլոր սոցիալական ծրագրերը, որոնց շրջանակում նախատեսված է արտոնյալ վարկերի տրամադրում, ունեն մի շարք կարևոր նախապայմաններ, մասնավորապես՝  

· արտոնյալ պայմաններով վարկեր կարող են տրամադրվել միայն պետական աջակցությամբ, մասնավորապես՝ վարկի տոկոսադրույքի սուբսիդավորում, պետական երաշխիք և այլն,

· անհրաժեշտ է հստակ ֆիքսել, որ բոլոր հնարավոր շահառուների վարկունակության գնահատումն իրականացվում է տվյալ ծրագրի գործընկեր ֆինանսական կազմակերպության կողմից: Միայն ֆինանսական կազմակերպության դրական պատասխանի դեպքում հնարավոր է տրամադրել վարկ՝ տվյալ կառույցի ֆինանսական կայունության չխաթարման համար,

· անհրաժեշտ է հստակեցնել, թե ի՞նչ ռեսուրսների հաշվին են տրամադրվելու վերոնշյալ վարկեր բազմազավակ ընտանիքներին:

Վերոգրյալից ելնելով՝ առաջարկում ենք վերախմբագրել Նախագծի 11-րդ հոդվածի 1-ին կետի 4-րդ և 5-րդ ենթակետերը, 14-րդ հոդվածի 1-ին կետի 2-րդ ենթակետը, 15-րդ և 16-րդ  հոդվածները:

Միևնույն ժամանակ, կարևորելով բազմազավակ ընտանիքների աջակցության խնդիրը` Հայաստանի Հանրապետության կենտրոնական բանկը հայտնում է իր պատրաստակամությունը քննարկել լուծման հնարավոր տարբերակները:
	Ընդունվել է մասնակի:
Ընդունվել է ի գիտություն:


	Հաշվի առնելով արտոնյալ պայմաններով երկարաժամկետ վարկերի տրամադրումից բացի նաև վարկերի տոկոսագումարների սուբսիդավորմանը կարևորությունը` «Բազմազավակ ընտանիքների մասին» ՀՀ օրենքի նախագծում կատարվել են հետևյալ լրացումները.

· 11-րդ հոդվածի 1-ին մասի 4-րդ և 5-րդ կետերում «վարկ» բառից հետո ավելացվել են «կամ վարկի տոկոսագումարների սուբսիդավորում» բառերը,
· 14-րդ հոդվածի 1-ին մասի 2-րդ կետում «տրամադրումը» բառից հետո լրացվել են «կամ վարկի տոկոսագումարների սուբսիդավորումը» բառերը,
· 15-րդ հոդվածի վերնագրում «տրամադրումը» բառից հետո լրացվել են «կամ տոկոսագումարների սուբսիդավորումը» բառերը, 
· 15-րդ հոդվածի 1-ին մասում «վարկ» բառից հետո ավելացվել են «կամ վարկի տոկոսագումարների սուբսիդավորում» բառերը,
· 15-րդ հոդվածի 2-րդ մասում «տրամադրման» բառից հետո ավելացվել է «և սուբսիդավորման» բառը,
· 16-րդ հոդվածի վերնագրում «տրամադրումը» բառից հետո լրացվել են «կամ տոկոսագումարների սուբսիդավորումը» բառերը, 
· 16-րդ հոդվածի 1-ին մասում «վարկ» բառից հետո ավելացվել են «կամ վարկի տոկոսագումարների սուբսիդավորում» բառերը,
· 16-րդ հոդվածի 2-րդ մասում «վարկ» բառից հետո ավելացվել են «կամ վարկի տոկոսագումարների սուբսիդավորում» բառերը,
· 16-րդ հոդվածի 3-րդ մասում «տրամադրման» բառից հետո ավելացվել է «և սուբսիդավորման» բառը:
Բացի այդ, հարկ է նշել, որ նախագծի համաձայն վարկերի տրամադրման կամ վարկի տոկոսագումարների սուբսիդավորման կարգն ու պայմանները սահմանվելու են ՀՀ կառավարության կողմից և իրականացվելու են նախագծի 18-րդ կետում ամրագրված տարեկան ծրագրի շրջանակներում, ինչը հնարավորություն կտա պետական բյուջեի միջոցներին համապատասխան բազմազավակ ընտանիքներին ցուցաբերել համարժեք աջակցություն:

